
1. 2. Kap.
561
Korinthialaǯaidi.






22 gutte maida min nanni, ja migjidi vuoiŋas addi duođaštussan vaimoidassamek.

23 Mutto Ibmel mon duođaštægjen gočom muo sielo bagjel, atte, din sæsstam ditti, im vela boattam læk Korinthiai.

24 Æp, atte mi hærrak aiggop læt din osskodek bagjel, mutto barggoguoimek mi læp digjidi illon; dastgo nanosak di oskost bissobættet.



2. Kapittal.




1 Mutto duokkenam mon dam arvvalim, atte im fastain din lusa boattet aiggom morrašest.

2 Dastgo jos mon din morraštattam, gi dalle muo illodatta, æreb go son, gutte muo ditti morraši šadda?

3 Ja aido nuft mon digjidi čallim, amam mon, boađededinam, sist morraš oaǯǯot, gæin munji illo beriši; dastgo dieđam din buokaid, atte muo illo din buokai læ.

4 Dastgo stuorra morrašest ja vaimo bafčasin digjidi mon čallim ædnag gadnjaliguim, im din morraštattam varas, mutto vai dam stuorra rakisvuođa di oǯušeidek diettet, mi must læ digjidi.

5 Mutto jos guttege læ morraštattam, de muo i son læk morraštattam, mutto — amam appar garas læt, — din buokaid.

6 Galle læ sunji dat rangaštussa, maid son ænaš bælest jo gillam læ;

7 atte dal di færttebættet sunji andagassi addet ja su jeđđit, amas appar stuorra morraš vuollai son vuogjot.

